
ස්කංද  උවාච  ।
යෝගීශ්වරෝ  මහාසේනඃ  කාර්තිකේයෝऽග්නිනංදනඃ  ।
ස්කංදඃ  කුමාරඃ  සේනානීඃ  ස්වාමී  ශංකරසංභවඃ  ॥  1 ॥

ගාංගේයස්තාම්රචූඩශ්ච  බ්රහ්මචාරී  ශිඛිධ්වජඃ  ।
තාරකාරිරුමාපුත්රඃ  ක්රෞංචාරිශ්ච  ෂඩානනඃ  ॥  2 ॥

ශබ්දබ්රහ්මසමුද්රශ්ච  සිද්ධඃ  සාරස්වතෝ  ගුහඃ  ।
සනත්කුමාරෝ  භගවාන්  භෝගමෝක්ෂඵලප්රදඃ  ॥  3 ॥

ශරජන්මා  ගණාධීශපූර්වජෝ  මුක්තිමාර්ගකෘත්  ।
සර්වාගමප්රණේතා  ච  වාංඡිතාර්ථප්රදර්ශනඃ  ॥  4 ॥

අෂ්ටාවිංශතිනාමානි  මදීයානීති  යඃ  පඨේත්  ।
ප්රත්යූෂේ  ශ්රද්ධයා  යුක්තෝ  මූකෝ
වාචස්පතිර්භවේත්  ॥  5 ॥

මහාමංත්රමයානීති  මම  නාමානුකීර්තනම්  ।
මහාප්රජ්ඤාමවාප්නෝති  නාත්ර  කාර්යා  විචාරණා  ॥  6 ॥

ඉති  ශ්රීරුද්රයාමලේ  ප්රජ්ඤාවිවර්ධනාඛ්යං
ශ්රීමත්කාර්තිකේයස්තෝත්රම්  ॥

